
ಅಲ್ಲಾಹನ ಹೊರತು ಆರಾಧನೆಗೆ ಅರ್ಹರಾದ ಅನ್ಯ ಆರಾಧ್ಯರಿಲ್ಲ
ಮತ್ತು ಮುಹಮ್ಮದ್ ಅಲ್ಲಾಹನ ಸಂದೇಶವಾಹಕರು ಎಂದು ಸಾಕ್ಷ್ಯ
ವಹಿಸುವ, ನಮಾಝ್ ಸಂಸ್ಥಾಪಿಸುವ ಮತ್ತು ಝಕಾತ್ ನೀಡುವ ತನಕ

ಜನರೊಂದಿಗೆ ಹೋರಾಡಲು ನನಗೆ ಆಜ್ಞಾಪಿಸಲಾಗಿದೆ

ಇಬ್ನ್ ಉಮರ್ (ಅಲ್ಲಾಹು ಅವರಿಬ್ಬರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅಲ್ಲಾಹನ
ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದರು: "ಅಲ್ಲಾಹನ ಹೊರತು

ಆರಾಧನೆಗೆ ಅರ್ಹರಾದ ಅನ್ಯ ಆರಾಧ್ಯರಿಲ್ಲ ಮತ್ತು ಮುಹಮ್ಮದ್ ಅಲ್ಲಾಹನ ಸಂದೇಶವಾಹಕರು ಎಂದು
ಸಾಕ್ಷ್ಯ ವಹಿಸುವ, ನಮಾಝ್ ಸಂಸ್ಥಾಪಿಸುವ ಮತ್ತು ಝಕಾತ್ ನೀಡುವ ತನಕ ಜನರೊಂದಿಗೆ ಹೋರಾಡಲು

ನನಗೆ ಆಜ್ಞಾಪಿಸಲಾಗಿದೆ. ಅವರು ಇವುಗಳನ್ನು ಮಾಡಿದರೆ, ಅವರು ನನ್ನಿಂದ ಅವರ ರಕ್ತ ಮತ್ತು
ಸಂಪತ್ತನ್ನು ರಕ್ಷಿಸಿದರು. ಆದರೆ ಇಸ್ಲಾಮಿನ ಹಕ್ಕಿನ ಹೊರತು. ಅವರ ವಿಚಾರಣೆ ಮಾಡಬೇಕಾದ ಹೊಣೆ

ಅಲ್ಲಾಹನದ್ದು."
[صحيح] [متفق عليه]

ಇಲ್ಲಿ  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)
ತಿಳಿಸುವುದೇನೆಂದರೆ,ಬಹುದೇವವಿಶ್ವಾಸಿಗಳು  ಅಲ್ಲಾಹನ  ಹೊರತು  ಆರಾಧನೆಗೆ  ನೈಜ  ಅರ್ಹತೆಯಿರುವ
ಬೇರೆ ಆರಾಧ್ಯರಿಲ್ಲ, ಅವನು ಏಕೈಕನು ಮತ್ತು ಸಹಭಾಗಿಗಳಿಲ್ಲದವನು ಎಂದು ಸಾಕ್ಷ್ಯವಹಿಸುವ ತನಕ ಮತ್ತು
ಮುಹಮ್ಮದ್ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ರವರ ಪ್ರವಾದಿತ್ವಕ್ಕೆ ಸಾಕ್ಷ್ಯವಹಿಸುವ
ತನಕ,  ಮತ್ತು  ಈ  ಸಾಕ್ಷ್ಯಕ್ಕೆ  ಬದ್ಧವಾಗಿ  ದಿನ-ರಾತ್ರಿಗಳಲ್ಲಿ  ಐದು  ವೇಳೆಯ  ನಮಾಝ್ಗಳನ್ನು
ನಿರ್ವಹಿಸುವ  ಮತ್ತು  ಕಡ್ಡಾಯ  ಝಕಾತನ್ನು  ಅದರ  ಹಕ್ಕುದಾರರಿಗೆ  ನೀಡುವ  ತನಕ  ಅವರೊಡನೆ  ಹೋರಾಡಲು
ಅಲ್ಲಾಹು  ಪ್ರವಾದಿಯವರಿಗೆ  ಆಜ್ಞಾಪಿಸಿದ್ದಾನೆ.  ಅವರು  ಈ  ಕಾರ್ಯಗಳನ್ನು  ನೆರವೇರಿಸಿದರೆ,  ಇಸ್ಲಾಂ
ಧರ್ಮವು  ಅವರ  ರಕ್ತ  ಮತ್ತು  ಆಸ್ತಿಗಳನ್ನು  ರಕ್ಷಿಸುತ್ತದೆ.  ಆದರೆ  ಅವರು  ಇಸ್ಲಾಮಿ  ನಿಯಮಗಳ  ಪ್ರಕಾರ
ಮರಣದಂಡನೆಗೆ  ಅರ್ಹವಾಗುವ  ಯಾವುದಾದರೂ  ಅಪರಾಧ  ಅಥವಾ  ಪಾತಕಗಳನ್ನು  ಎಸಗಿದರೆ  ಹೊರತು.  ನಂತರ
ಪುನರುತ್ಥಾನ  ದಿನದಂದು  ಅಲ್ಲಾಹು  ಅವರನ್ನು  ವಿಚಾರಣೆ  ಮಾಡುವನು.  ಏಕೆಂದರೆ  ಅವರ  ಆಂತರಿಕ  ವಿಚಾರಗಳ
ಬಗ್ಗೆ  ಅವನಿಗೆ  ಚೆನ್ನಾಗಿ  ತಿಳಿದಿದೆ.

